Гуырдзыстоны Органон закъон
Гуырдзыстоны æмбæстонады тыххæй
Сæр I
Иумæйаг уагæвæрдтæ  
Статья 1. Закъоны регулирады сферæ
Ацы закъон бæрæг кæны Гуырдзыстоны æмбæстонады принципты, бæлвырд кæны Гуырдзыстоны æмбæстонады барадон уавæры æмæ Гуырдзыстоны æмбæстонады райсыны æмæ урæды бындурты.          
Статья 2. Терминты æмбарынад 
Ацы закъоны нысæнтты тыххæй уым спайдагонд терминтæн ис ахæм нысаниуæг:  
а) Гуырдзыстоны территори – Гуырдзыстоны паддзахадон арæнтæм хаугæ территори, афтæ-ма Гуырдзыстоны паддзахадон тырысаимæ ленкгæнæг денджызон æмæ уæлдæфон наутæ дæр;    
б) Гуырдыстоны цæрын – гоймаджы Гуырдзыстоны территорийыл уæвын ацы закъонæй сбæлвырдгонд рæстæджы фадыгмæ;  
в) Гуырдзыстоны æдзухæй цæрын - гоймаджы Гуырдзыстоны цæрын, кæд уый Гуырдзыстоны территори 90 бонæй фылдæр æмгъуыдæй (ацы æмгъуыдмæ нæ хауы Гуырдзыстоны территорийы ныууадзын ахуыры нысанæй 2 азы æмгъуыдмæ æмæ хоскæныны нысанæй) нæ ныууагъта. Ацы закъоны нысæнттæн аз нысан кæны уыцы периоды, кæцы конд у 365 бонæй (сиукджын (високосни) азы цауы – 366 бонæй);
г) æмбæстонады фæивын – Гуырдзыстоны æмбæстонады натурализацийæ райст, Гуырдзыстоны æмбæстонады уæлвæткон фæткæй лæвæрды йеддæмæ, кæнæ Гуырдзыстоны æмбæстонады урæд;

д) æнæхъомыл гоймаг – 18 азмæ кары гоймаг;

е) æнæзонгæ ныййарæг – ныййарæг, кæцыйы гоймагдзинад кæнæ/та йæ æмбæстонад æнæзонгæ у; 

ж) Гуырдзыстоны цытджын æмбæстонад – Гуырдзыстонимæ æндæрбæстаджы бастдзинад, кæцы Гуырдзыстоны æмбæстагæн Гуырдзыстоны закъондæттынадæй бæрæггонд барты æмæ хæсдзинæдты не ‘взæрын кæны; 

з) фарсхæцынады райсæг – Гуырдзыстоны æмбæстагон кодексы 12-æм статьяйы 4-æм æмæ 5-æм хæйттæй бæлвырдгонд гоймæгтæ;   
и) бинонты уæнг – Гуырдзыстоны æмбæстаджы кæнæ æндæрбæстаджы æмкъай, хъæбул, ныййарæг, кæнгæхъæбул, хо, æфсымæр, дада, нана, хъæбулы хъæбул, Гуырдзыстоны æмбæстаджы кæнæ æндæрбæстаджы зилыны кæнæ аудындзинады бын уæвæг æнæхъомыл, фарсхæцынады райсæг кæнæ куыстхъом гоймаг;
к) фыдæл – гоймаджы рæзты мыггаджы фондз фæлтæры минæвар. 

Статья 3. Гуырдзыстоны æмбæстонад 
1. Гуырдзыстоны æмбæстонад у Гуырдзыстонимæ гоймаджы барадон бастдзинад. 

2. Гуырдзыстоны сфидаргонд у иууон æмбæстонад.  
3. Гуырдзыстоны æмбæстаг æмрæстæджы гæнæн ис уа æндæр бæстæйы æмбæстаг æрмæст ацы закъоны 17-æм æмæ 211 статьятæй æркастгонд цауты.
4. Макæмæн хъуамæ уа арæнгонд æмбæстонады фæивыны бар, æрмæст ацы закъонæй æмæ Гуырдзыстоны æхсæнадæмон бадзырдтæй æркастгонд цауты йеддæмæ.
5. Гуырдзыстоны æмбæстонады байсын æнæруадзгæ у.  

Статья 4. Гуырдзыстоны æмбæстæгты барадон уавæр  
1. Гуырдзыстоны æмбæстæгтæ закъоны раз æмбар сты æнæгæсгæ сæ расæйы, цармы хуызы, æвзаджы, æрды, религийы, политикон æмæ æндæр цæстæнгасты, национ, этникон æмæ социалон æмбæлынады, мыггаджы, исбоны æмæ номдарады уавæры, цæрæн бынаты æмæ цахæмфæнды æндæр нысаны.  
2. Гуырдзыстоны æмбæстæгтæн гарантигонд у Гуырдзыстоны закъондæттынадæй бæрæггонд æмæ æхсæнадæмон барадæй нымадгонд бартæ æмæ сæрибардзинадтæ.
3. Гуырдзыстоны æмбæстæгтæ хæсджын сты, бахъахъхъæной Гуырдзыстоны Конституци æмæ æндæр нормативон акттæ, йæ территорион æнæхъæндзинад æмæ уой Гуырдзыстоны интересты иузæрдыг.   
 4. Гуырдзыстоны æмбæстæгты барты, сæрибардзинæдты æмæ закъонон интересты Гуырдзыстоны территорийыл  æмæ уый арæнты æдде хъахъхъæны Гуырдзыстон.    
Статья 5. Æмбæстонады бахъахъхъæнын  
1. Гуырдзыстоны æмбæстаг æндæрбæстагимæ кæнæ Гуырдзыстоны статусы уæвæг æмбæстонады нæуæыны гоймагимæ цард сиу кæнын кæнæ ахицæн кæнын нæ сайы æмкъайты æмбæстонады фæивыны.   
2. Æмкъæйттæй сæ иу куы фæива æмбæстонады уæд уый нæ расайы иннæ æмкъайы æмбæстонады фæивыны.   
3. Æмкъæйтты ахицæндзинад нæ сайы уыдон хъæбулты æмбæстонады фæивыны.  
4. Ныййарджытæй сæ иу кæнæ дыууæ дæр куы фæивой æмбæстонад уæд уый нæ расайы сæ хъæбулты æмбæстонады фæивыны.  
5. Æндæр бæстæйы æмбæстаджы/æмбæстæгты ‘рдыгæй Гуырдзыстоны æмбæстонады уæвæг æнæхъомыл гоймаджы хъæбулæн скæнын нæ сайы æнæхъомыл гоймаджы æмбæстонады фæивыны.  

6. Гуырдзыстоны æмбæстагæн Гуырдзыстоны арæнты æдде цæрын нæ сайы Гуырдзыстоны æмбæстонады фескъуыды.  
Статья 6. Æнæхъомыл гоймаджы æмæ фарсхæцыны райсæджы æмбæстонады фæивын   
1. Æнæхъомыл гоймаджы æмбæстонады фæивын (Гуырдзыстоны æмбæстонады фесафыны йеддæмæ) уагъд цæуы уый ныййарджыты кæнæ æндæр закъонон минæвары курдиаты бындурыл.  
2. 14 азы кармæ бахæццæгонд æнæхъомыл гоймаджы æмбæстонады фæивын (Гуырдзыстоны æмбæстонады фесафыны йеддæмæ) уагъд цæуы æрмæст уый разыдзинадæй.  
3. Фарсхæцыны райсæджы (се ‘хсæн, ацы статьяйы 2-аг пунктæй æркастгонд гоймаджы – кæд уый фарсхæцыны райсæг у) æмбæстонады фæивын (Гуырдзыстоны æмбæстонады фесафыны йеддæмæ) уагъд цæуы фарсхæцыны разыдзинадæй, кæд тæрхондоны уынаффæйæ æндæр исты нæй бæрæггонд. 

Статья 7. Гуырдзыстоны цытджын æмбæстонад  
Æндæрбæстагæн, кæцыйæн йæ зонадон кæнæ/та æхсæнадон куыстадæй сæрмагонд сгуыхдзинад ис Гуырдзыстоны æмæ дзыллæйы раз кæнæ йын ис професси æмæ квалификаци, кæцытæ интересон сты Гуырдзыстонæн, æмæ йæ фæнды уымæн Гуырдзыстоны цытджын æмбæстонады раттын паддзахадон интерестæм гæсгæ, гæнæн ис æмæ йын лæвæрд æрцæуа Гуырдзыстоны цытджын æмбæстонад йæхи разыдзинадмæ гæсгæ.         
  Статья 8. Гуырдзыстоны æмбæстаджы ард 

Гоймаг, кæцы Гуырдзыстоны æмбæстонад натурализацийæ райста, ацы закъоны 12-æм статьяйы 2-аг æмæ 3-аг пукттæй æркастгонд цауты йеддæмæ, гуырдзиаг æвзагыл æвæры ард æмæ йæ къухфыстæй бæлвырд кæны Гуырдзыстоны иузæрдыгдзинады арды: «Æз, (ном, мыггаг), суыдзынæн Гуырдзыстоны æмбæстаг æмæ ард хæрын, иузæрдыгæй лæггад кæндзынæн Гуырдзыстонæн, бахъахъхъæндзынæн уый Конституци æмæ алы æндæр закъон, Гуырдзыстоны хæдбардзинад æмæ территорион æнæхъæндзинад; Гуырдзыстоны паддзахадон æвзагыл банымайдзынæн гуырдзиаг æвзаг, фæлæ Абхазийы Автономон Республикæйы – афтæ-ма абахазаг дæр; хæсæвæрд исын мæхимæ, кад кæндзынæн Гуырдзыстоны культурæ æмæ национ традицитæн».  
Сæр II
Гуырдзыстоны æмбæстонады райст 
Статья 9. Гуырдзыстоны æмбæстонады райсты формæтæ  
 1. Гуыдзыстоны æмбæстонад райсгæ у: 
 а) райгуырдæй;

 б) натурализацийæ.
 2. Натурализаци æххæст цæуы Гуырдзыстоны президенты  ‘рдыгæй æмбæстонады лæвæрдæй.  
 3. Натурализацийы хуызтæ сты: 
 а) Гуыдзыстоны æмбæстонады хуымæтæг фæткæй лæвæрд:   
 б) Гуыдзыстоны æмбæстонады фæхуымæтæгдæр фæткæй лæвæрд;   
 в) Гуыдзыстоны æмбæстонады цухдзинадон фæткæй лæвæрд;  
 г) Гуыдзыстоны æмбæстонады сногкæныны фæткæй лæвæрд. 

Статья 10. Гуырдзыстоны æмбæстонады райгуырдæй райсын  
Гуыдзыстоны æмбæстонады райгуырдæй райсы:  
а) гоймаг, кæцыйы райгуырды моментæн йæ ныййарджытæй сæ иу Гуырдзыстоны æмбæстаг у;  
б) Гуырдзыстоны территорийыл суррогацийы фæстиуæгæй гуырд гоймаг, кæд уый ныййарджытæй иуы дæр нæу æмбæстонады бæстæ уый йæхи æмбæстагыл нæ нымайы;

в) Гуырдзыстоны статусы уæвæг æмбæстонады нæуæвæг гоймæгты хъæбул, кæцы Гуырдзыстоны территорийыл райгуырди;  
г) Гуырдзыстоны территорийыл гуырд гоймаг, кæцыйы ныййарджытæй сæ иу Гуырдзыстоны статусы уæвæг æмбæстонады нæуæвæг гоймаг у, фæлæ иннæ ныййарæг æнæзонгæ у.  

Статья 11. Æнæзонгæ ныййарджыты хъæбулы æмбæстонад  
Æнæхъомыл гоймаг, кæцы Гуырдзыстоны цæры æмæ кæцыйы дыууæ ныййарæг дæр æнæзонгæ сты, Гуырдзыстоны æмбæстагыл нымад цæуы, цалынмæ ныхмæвæрд не сбæлвырд уыдзæн.  
Статья 12. Хъомыл гоймагæн Гуырдзыстоны æмбæстонад хуымæтæг фæткæй лæвæрд цæуы 

1. Хъомыл гоймагæн Гуырдзыстоны æмбæстонад хуымæтæг фæткæй лæвæрд цæуы, кæд уый ифтонг кæны ахæм домынæдты:  
а) закъонон бындурыл æдзухæй Гуырдзыстоны цæры Гуырдзыстоны æмбæстонады райсыны тыххæй курдиат бавдисыны боны онг фæстаг 10 азы дæргъы;

б) сбæлвырдгонд фæлгæтты зоны Гуырдзыстоны паддзахадон æвзаг;  
в) сбæлвырдгонд фæлгæтты зоны Гуырдзыстоны истори æмæ барады сæйраг бындуртæ; 

г) Гуырдзыстоны кусы, кæнæ/та йын Гуырдзыстоны ис æнæзмæлгæ исбон, кæнæ Гуырдзыстоны территорийыл æххæст кæны амалиуæгон куыстады, кæнæ Гуырдзыстоны кондады йын ис хай кæнæ акцитæ.   
2. (Ист у - 20.03.2015, №3400).

21. Ацы статьяйы фыццаг пункты «б»–«г» дæлпунктты домынæдтæ нæ парахат кæны фарсхæцынады райсынæн Гуырдзыстоны æмбæстонады хуымæтæг фæткæй лæвæрдыл.  
3. Ацы статьяйы фыццаг пункты «б»–«в» дæлпунктты домынæдтæ нæ парахат кæны уыцы гоймагæн Гуырдзыстоны æмбæстонады хуымæтæг фæткæй лæвæрдыл, кæцыйæн ис ахæм физикон аипп, кæцы æнæгæнæндзинад кæны уый басгарын, ифтонг кæны æви нæ уый нысангонд дæлпунктты домынæдты.  

4. Ацы статьяйы фыццаг пункты «г» дæлпункты домынад нæ парахат кæны лигъдоны статусы уæвæг гоймагæн Гуырдзыстоны æмбæстонады хуымæтæг фæткæй лæвæрдыл.

5. Ацы статьяйы фыццаг пункты «б»–«в» дæлпункттæй æркастгонд Гуырдзыстоны паддзахадон æвзаг æмæ Гуырдзыстоны историйы æмæ барады сæйраг бындурты зоныны фæлгæттæ бæлвырдгонд цæуы ацы закъоны 28-æм статьяйы фыццаг пунктæй æркастгонд уагæвæрдæй.  

Статья 13. Æнæхъомыл гоймагæн Гуырдзыстоны æмбæстонады хуымæтæг фæткæй лæвæрд 

 1. Æнæхъомыл гоймагæн, кæцыйæн Гуырдзыстоны æмбæстонад райгуырдæй нæ уыди, Гуырдзыстоны æмбæстонад уымæн хуымæтæг фæткæй лæвæрд цæуы, кæд йæ ныййарджытæй сæ иу Гуырдзыстоны æмбæстаг у.  
 2. Æнæхъомыл гоймагæн Гуырдзыстоны æмбæстонад хуымæтæг фæткæй лæвæрд цæуы, кæд уый Гуырдзыстоны æмбæстаг йæхицæн хъæбулæн скодта.    
 3. Гуырдзыстоны территорийыл райгуыргæ лигъдоны статусы уæвæг кæнæ Гуырдзыстоны статусы уæвгæ æмбæстонады нæ уæвыны æнæхъомыл гоймагæн, кæцы Гуырдзыстоны 5 азы дæргъы цæры, уымæн Гуырдзыстоны æмбæстонад хуымæтæг фæткæй лæвæрд цæуы ацы закъоны 16-æм статьяйæ æркастгонд бындурты æнæбасгаргæйæ. 
Статья 14. Гуырдзыстоны æмбæстонады хуымæтæг фæткæй лæвæрд  
1. Гуырдзыстоны æмбæстгимæ йæ цард сиугæнæг гоймагæн, кæцы закъонон бындурыл æдзухæй Гуырдзыстоны цæры Гуырдзыстоны æмбæстонады лæвæрды фæдыл курдиаты бавдисыны бонмæ фæстаг 5 азы дæргъы, уымæн Гуырдзыстоны æмбæстонад хуымæтæг фæткæй лæвæрд цæуы, кæд уый ифтонг кæны ацы закъоны 12-æм статьяйы фыццаг пункты «б» æмæ «в» дæлпунктты домынæдты.
2. Ацы закъоны 12-æм статьяйы домынæдтæ нæ парахат кæны репатрианты статусы уæвæг гоймагæн Гуырдзыстоны æмбæстонады хуымæтæг фæткæй лæвæрдыл. Репатрианты статусы уæвæг гоймагæн Гуырдзыстоны æмбæстонад хуымæтæг фæткæй лæвæрд цæуы æмбæстонады фарстаты къамисы (стæй - къамис) нормативон актæй – къамисы скъуыддзагæй сфидаргонд уагæвæрдмæ гæсгæйæ. 

Статья 15. Æндæр бæстæйы æмбæстагæн Гуырдзыстоны æмбæстонады лæвæрд  
Æндæр бæстæйы æмбæстагæн бар ис, фехъусын кæна æххæстбарджын органæн Гуырдзыстоны æмбæстонады лæвæрды домынадæй. Æндæр бæстæйы æмбæстагæн Гуырдзыстоны æмбæстонады лæвæрды фæдыл Гуырдзыстоны президенты бардзырд. Гуырдзыстоны æмбæстонады цухдзинады фæткæй лæвæрды тыххæй Гуырдзыстоны президенты бардзырды йеддæмæ, йæ тыхы бацæуы Гуырдзыстоны компетентон органты ‘рдыгæй ацы гоймаджы æндæр бæстæйы æмбæстонадæй ахызты бæлвырдгæнæг документы райстæй.

Статья 16. Гуырдзыстоны æмбæстонады натурализацийæ райстыл нæзагъды бындуртæ  
 1. Гоймаг Гуырдзыстоны æмбæстонады натурализацийæ нæ райсдзæн, кæд:  
 а) уымæн арæзт ис æхсæнадæмон фыдракæнд сабырады æмæ дзыллæйы ныхмæ;  
 б) уый хайад иста Гуырдзыстоны закъондæттынадæй æркастгонд адæймаджы, паддзахады, æхсæнадон æдасдзинады æмæ фæткæвæрды ныхмæ арæзт сæрмагондæй уæззау фыдракæнды;  
 в) Гуырдзыстоны паддзахадон æдасдзинады кæнæ/та æхсæнадон æдасдзинады хъахъхъæнынады интерестæм гæсгæ, нысанæмраст у уымæн Гуырдзыстоны æмбæстонады лæвæрд;
г) уый агуырд цæуы Гуырдзыстоны кæнæ æндæр бæстæйы барадон органты кæнæ æхсæнадон криминалон полицæйы организацийы (интерполы) ‘рдыгæй кæнæ/та уый ‘рдæм æххæст цæуы экстрадацион кæнæ арвысты процедурæ.  
 2. Ацы статьяйы фыццаг пункты «в» дæлпунктæй æркастгонд Гуырдзыстоны паддзахадон æдасдзинады кæнæ/та æхсæнадон æдасдзинады хъахъхъæныны интерестæм хауы ахæм цаутæ, кæд: 

а) гоймаджы Гуырдзыстоны территорийыл уæвын тасдзинад аразы Гуырдзыстоны æндæр паддзахадтимæ кæн/та æхсæнадæмон организацитимæ æмахастдзинадæн;   
б) уæвы информаци, кæцы æвæццæгæнады бæрзонд миниуæгæй амоны гоймаджы бастдзинадыл:  
б.а) Гуырдзыстоны хъахъхъæнынады æмæ æдасдзинады ‘рдæм знагон ахастдарын бæстæйы/организацийы гарзджын тыхтæм;

б.б) æндæр паддзахады басгарæн куыстуаттæм;  
б.в) террористон кæнæ/та экстремистон оранизацитæм;

б.г) наркотикты, гæрзифтонгы, массивон куынæгкæныны хæцæнгарзы кæнæ уыдон компонентты æнæзакъонон зилдухмæ, адæймагæй базаркæныны (тефикинг) кæнæ/та æндæр хуызы фыдракæндон организацитæм (се ‘хсæн, транснационалон фыдракæндон организацитæм).  
 3. Ацы статьяйы фыццаг пункты «в» дæлпунктæй æркастгонд сфæлхатты тыххæй информаци хъуыддаджы æвзарæг органмæ ахæм формæйæ хъуамæ лæвæрд æрцæуа, цæмæй ма базиан кæна паддзахадон сусæгдзинадæн, Гуырдзыстоны паддзахадон æдасдзинады кæнæ/та æхсæнадон æдасдзинады хъахъхъæнынады интерестæн.  

4. Гуырдзыстоны æмбæстонады натурализацийæ райстыл нæзагъды ацы статьяйы фыццаг пункты «в» дæлпунктæй æркастгонд бындуры уæвгæйæ Гуырдзыстоны æмбæстонады фарстæйыл фæстаг уынаффæ исы Гуырдзыстоны президент. Ахæм цауы Гуырдзыстоны æмбæстонады лæвæрды фæдыл Гуырдзыстоны президенты уынаффæ бæлвырдгонд хъуамæ уа.

Статья 17. Гуырдзыстоны æмбæстонады цухдзинадон фæткæй лæвæрд

1. Гуырдзыстоны президент Гуырдзыстоны æмбæстонад цухдзинадон фæткæй гæнæн ис радта æндæр бæстæйы æмбæстагæн, кæцыйæн Гуырдзыстоны раз сæрмагонд сгуыхдзинад ис кæнæ кæцыйæн Гуырдзыстоны æмбæстонады лæвæрд паддзахадон интерестæм гæсгæ у. 

2. Ацы статьяйы фыццаг пунктæй æркастгонд паддзахадон интересты аргълæвæрдмæ гæсгæ, се ‘хсæн, хыгъдмæ ист цæуы ахæм уавæртæ:
а)  æндæр бæстæйы æмбæстаг Гуырдзыстоны сæрмагонд фыдыбæстæйыл нымайы æмæ уый кæнæ уый фыдæл у:   
а.а) Гуырдзыстоны оккупацигонд территорийыл цæрæг кæнæ ацы территорийæ тыхфæлгъуыдæй бынативд гоймаг;  
а.б) æндæр æмæ æндæр рæстæджы политикон цæстæнгасæй кæнæ уæззау социалон-экономикон уавæры тыххæй эмиграцийы ацæуæг гоймаг;  
б) æндæр бæстæйы æмбæстаг Гуырдзыстоны æххæст кæны ахæм инвестицийы кæнæ уый Гуырдзыстоны сæххæст кодта ахæм инвестици, кæцыйæ паддзахадон экономикæйы райрæзты нысаниуæгон хайбавæрд бахаста кæнæ хъуамæ бахæсса;
в) æндæр бæстæйы æмбæстаг æнтыстджын у спорты, зонады кæнæ/та аивады сферæйы æмæ уый фæнды йæ архайд адарддæр кæна Гуырдзыстоны номæй.

3. Ацы статьяйы 2-аг пункты «а» дæлпунктæй æркастгонд гоймаг Гуырдзыстоны æмбæстонады цухдзинадон фæткæй лæвæрдæн сбæлвырдгонд фæлгæтты хъуамæ зона: 

а) Гуырдзыстоны паддзахадон æвзаг;  
б) Гуырдзыстоны истори æмæ барады сæйраг бындурты.  
4. Ацы статьяйы 3-аг пункты «а» æмæ «б» дæлпунктты домынад нæ парахат кæны уыцы гоймагæн Гуырдзыстоны æмбæстонады цухдзинадон фæткæй лæвæрдыл, кæцыйæн ис ахæм физикон аипп, кæцы æнæгæнæндзинад кæны уый басгарыны, ифтонг кæны æви нæ уый нысангонд дæлпункты домынады.  

5. Ацы статьяйы 2-аг пункты «б» дæлпунктæй æркастгонд инвестицийы сæххæст кæныны факты сбæлвырдкæныны нысанæй хъуыддаджы æвзарæг орган æркуры информацийы æмбæлон компетентон органæй. 

Статья 18. Гуырдзыстоны æмбæстонады сногкæныны фæткæй лæвæрд  
1. Гуырдзыстоны æмбæстонад сногкæныны фæткæй лæвæрд цæуы гоймагæн, кæцыйæн Гуырдзыстоны æмбæстонад урæд æрцыд:    
а) æнæрæстадонæй;  
б) Гуырдзыстоны æмбæстонадæй рахызтæй; 

в) ныййарæджы/ныййарджыты æвзæрсты фæстиуæгæн.  
2. Гоймагæн Гуырдзыстоны æмбæстонад сногкæныны фæткæй лæвæрд цæуы, кæд уый ифтонг кæны ахæм домынæдты:  
а) сбæлвыргонд фæлгæтты зоны Гуырдзыстоны паддзахадон æвзаг;  
б) нæ уæвы ацы закъоны 16-æм статьяйæ æркастгонд бындуртæ.  
3. Гуырдзыстоны æмбæстонад æнæрæстадон урæдыл нымад цæуы, кæд гоймаг Гуырдзыстоны æмбæстонады ацы закъоны 21-аг статьяйы фыццаг пунктæй æркастгонд бындуры уæвынады æдде фесафдзæн. 

4. Гуырдзыстоны æмбæстонады æнæрæстадон урæды бындурæй Гуырдзыстоны æмбæстонады сногкæныны фæткæй лæвæрды рæстæджы гоймагыл нæ парахат кæны ацы статьяйы 2-аг пункты домынæдтæ. 
5. Ныййарæджы/ныййарджыты æвзæрсты фæстиуæгæн Гуырдзыстоны æмбæстонады урæды бындурæй Гуырдзыстоны æмбæстонад сногкæныны фæткæй гоймагæн гæнæн ис лæвæрд æрцæуа уый æххæсткармæ бахæццæйæ.

6. Ацы статьяйы 2-аг пункты «а» дæлпункты домынад нæ парахат кæны уыцы гоймагæн Гуырдзыстоны æмбæстонады сногкæныны фæткæй лæвæрдыл, кæцыйæн ис ахæм физикон аипп, кæцы æнæгæнæндзинад кæны уый басгарыны, ифтонг кæны æви нæ уый нысангонд дæлпункты домынады.  

7. (Ист у - 21.07.2018, №3260).

Сæр III
Гуырдзыстоны æмбæстонады урæд   
 Статья 19. Гуырдзыстоны æмбæстонады урæды хуызтæ  

Гуырдзыстоны æмбæстагæн Гуырдзыстоны æмбæстонад урæд цæуы:  
а) Гуырдзыстоны æмбæстонадæй ахызтæй; 
б) Гуырдзыстоны æмбæстонады фесафынæй;  
в) ацы закъоны 11-æм пунктæй æркастгонд цауы.  
Статья 20. Гуырдзыстоны æмбæстонадæй ахызт  
   1. Гуырдзыстоны æмбæстагæн ис Гуырдзыстоны æмбæстонадæй ахызты бар.  
   2. Гуырдзыстоны æмбæстагæн гæнæн ис нæ зæгъа Гуырдзыстоны æмбæстонадæй ахызтыл, кæд:  
   а) уымæн сæххæстгæнинаг ис Гуырдзыстоны раз æфсæддон кæнæ æндæр хæсдзинад; 
   б) уый зылынджын у Гуырдзыстоны тугтæрхонон (уголовон) кодексæй æркастгонд фыдракæнды сарæзты кæнæ уæвы уый ‘рдæм закъонон тыхы бацыд тæрхондоны скъуыддзаг, кæцы хъуамæ æххæст æрцæуа.  
   3. Гуырдзыстоны æмбæстагæн Гуырдзыстоны æмбæстонадæй ахызты фæдыл Гуырдзыстоны президенты бардзырд йæ тыхы бацæуы:  
   а) Гуырдзыстоны компетентон органты ‘рдыгæй уыцы документы райстæй, кæцы бæлвырд кæны гоймаджы ‘рдыгæй æндæр бæстæйы æмбæстонады райсыны;

   б) уый къухæрфыстæй 15-æм боны, кæд гоймагæн бавдыст ис æндæр бæстæйы компетентон органы ‘рдыгæй лæвæрд документы, кæцыйæ бæлвырд цæуы, цæмæй Гуырдзыстоны æмбæстагæн Гуырдзыстоны æмбæстонадæй ахызты цауы æнæмæнгæй лæвæрд æрцæудзæн ацы бæстæйы æмбæстонад.    
Статья 21. Гуырдзыстоны æмбæстонады фесæфт  
 1. Гуырдзыстоны æмбæстаг фесафы Гуырдзыстоны æмбæстонады, кæд:

а) Гуырдзыстоны компетентон органты барлæвæрды æдде бацæуы æндæр бæстæйы æфсæддон куыстуатмæ кæнæ полицæйы кæнæ æдасдзинады куыстуатмæ;  
б) Гуырдзыстоны æмбæстонады мæнг документты бавдыстæй райсы;   
в) райсы æндæр бæстæйы æмбæстонады, ацы закъоны 211 статьяйæ æркастгонд цауы йеддæмæ. 
2. Ацы статьяйы фыццаг пункты «а» дæлпункт нæ парахат кæны Гуырдзыстоны уыцы æмбæстагыл, кæцыйæн Гуырдзыстоны æмбæстонад цухдзинадон фæткæй лæвæрд æрцыд кæнæ искæцы æндæр бæстæйы æмбæстонады райсгæйæ Гуырдзыстоны æмбæстонад бахъахъхъæдта æмæ кæцы йæхи æмбæстонады бæстæйы æфсæддон куыстуатмæ кæнæ полицæйы куыстуатмæ бацæуы.  
 3. Ацы статьяйы фыццаг пункты «в» дæлпункт нæ парахат кæны Гуырдзыстоны уыцы æмбæстагыл, кæцыйæн Гуырдзыстоны æмбæстонад цухдзинадон фæткæй лæвæрд æрцыд. 

4. Гуырдзыстоны æмбæстаг гæнæн ис ма фесафа Гуырдзыстоны æмбæстонад ацы статьяйы фыццаг пункты «а» кæнæ «в» дæлпунктæй æркастгонд бындурæй, кæд ацы бындур уæдмæ куынæггонд æрцыд.
5. Ацы статьяйы фыццаг пункты «а» дæлпунктæй æркастгонд  Гуырдзыстоны компетентон органтæ бæрæг цæуы Гуырдзыстоны хицауады уынаффæйæ.

Статья 211. Æндæр бæстæйы æмбæстонады райсыны цауы Гуырдзыстоны æмбæстонады бахъахъхъæнын  
1. Æндæр бæстæйы æмбæстонады райсыны цауы Гуырдзыстоны æмбæстаг бахъахъхъæндзæн Гуырдзыстоны æмбæстонады, кæд уый нысангонд бæстæйы æмбæстонады райсты агъоммæ Гуырдзыстоны паддзахадæй райсы разыдзинад Гуырдзыстоны æмбæстонады бахъахъхъæнынæн.  
2. Æндæр бæстæйы æмбæстонады райсты цауы Гуырдзыстоны æмбæстонады бахъахъхъæныныл разыдзинад лæвæрд цæуы, кæд Гуырдзыстоны æмбæстаг Гуырдзыстонимæ бастдзинад уырнинагыл уыдзæн нымад.
3. Æнæхъомылæн, кæцы Гуырдзыстоны æмбæстонадимæ иумæ æндæр бæстæйы æмбæстонад райста райгуырдæй, Гуырдзыстоны æмбæстонад ын хъахъхъæд цæуы райгуырдæй 18 азы кары сæххæстмæ. Нысангонд æмгъуыдмæ æнæхъомылæн æмбæстонады бахъахъхъæныны тыххæй курдиаты нæ бавдысты цауы урæд цæуы Гуырдзыстоны æмбæстонад. Æнæхъомылæн Гуырдзыстоны æмбæстонады бахъахъхъæнын уагъд у ныййарджыты кæнæ закъонон минæвары курдиаты бындурыл. Иуæй-иу ныййарæджы курдиаты бавдысты цауы æнæхъомылæн Гуырдзыстоны æмбæстонад бахъахъхъæнын уагъд у дыккаг ныййарæджы разыдзинадæй.
4. Æндæр бæстæйы æмбæстонады райсыны цауы Гуырдзыстоны æмбæстаг нæ бахъахъхъæны Гуырдзыстоны æмбæстонады, кæд уымæн Гуырдзыстоны æмбæстонады бахъахъхъæнын нæ уыдзæн æмбæлон Гуырдзыстоны паддзахадон æдасдзинады кæнæ/та æхсæнадон  æдасдзинады хъахъхъæды интересты.

Сæр IV
Гуырдзыстоны æмбæстонады фарстайы æркасты æмæ аскъуыддзаджы фæтк   
Статья 22. Гуырдзыстоны æмбæстонады фарстайыл курдиаты бавдыст   
1. Гуырдзыстоны æмбæстонады фарстайыл курдиат интересгæнæг гоймаг йæхæдæг кæнæ бæрнон æххæстбарджын уæвæг гоймаджы æххуысæй бавдисдзæн Гуырдзыстоны юстицийы министрады уагдæттæг сферæйы архайæг æхсæнадон барады юридикон гоймаг – паддзахадон сервисты рæзты агентады (стæй - агентад) кæнæ фæсарæнты Гуырдзыстоны дипломатон минæварады кæнæ консулон уагдоны.
2. Гуырдзыстоны æмбæстонады фарстайыл æнæхъомыл гоймаджы курдиат бавдисы йæ закъонон минæвар.  
21. Гуырдзыстоны æмбæстонады фарстайыл фарсхæцыны исæджы курдиат гæнæн ис бавдыст уа æрмæст фарсхæцæджы æххуысæй, кæд тæрхондоны аскъуыддзагæй æндæр исты нæй бæрæггонд.   
3. Гоймаг ацы закъоны 17-æм статьяйæ æркастгонд цауы Гуырдзыстоны æмбæстонады лæвæрды фæдыл курдиат бавдисы агентады кæнæ фæсарæнты Гуырдзыстоны дипломатон минæварады кæнæ консулон уагдоны.  

Статья 23. Гуырдзыстоны æмбæстонады фесафыны тыххæй бавдыст 
Гуырдзыстоны æмбæстаджы ‘рдыгæй Гуырдзыстоны æмбæстонады фесафыны бындуры сбæрæг кæнгæйæ паддзахадон орган Гуырдзыстоны æмбæстонады фесафыны тыххæй бавдыстæй фехъусын кæны агентадæн.
Статья 24. Гуырдзыстоны æмбæстонады  фарстайы æркаст  
1. Гуырдзыстоны æмбæстонады натурализацийæ райсты æмæ Гуырдзыстоны æмбæстонады бахъахъхъæныны (бавæрыны) фарстатыл курдиат æркаст цæуы агентадон къамисы æххуысæй.

2. Къамисы сконды ис 6 уæнг, кæцыты снысан кæны агентады сæрдар. Къамисы 2 уæнг (се ‘хсæн, къамисы сæрдар) нысангонд цæуы агентады æмкусджыты ‘рдыгæй, 2 уæнг – Гуырдзыстоны паддзахадон æдасдзинады куыстуатæй æмæ 2 уæнг – Гуырдзыстоны президенты администрацийы кусджытæй, ацы уагдæтты бавдыстæй. Хъæлæсты адихы цауы скъуыддзаггæнæг у сæрдары хъæлæс. 
3. Кæд къамисы уæнг куыстæй сæрибаргонд цæуы уыцы организацийæ, кæцыйы къамисы æвдисы, уæд уый атоматиконæй расайы къамисы уæнджы статусы урæды.  
4. Къамисы куыстады фæтк бæрæг цæуы къамисы ‘рдыгæй сфидаргонд уагæвæрдæй.  
5. Къамисæн ис секретариат, кæцы сифтонг кæндзæн къамисы куыстады организацион-техникон фарсхæцыны. Секретариаты функцийы æххæст кæны агентады æмбæлон кустуат. 
6. Къамис сифтонг кæны Гуырдзыстоны æмбæстонады райсын (ацы закъоны 17-æм статьяйы 2-аг пункты «б» æмæ «в» дæлпункттæй æркастгонд гоймæгтæн Гуырдзыстоны æмбæстонады цухдзинадон фæткæй лæвæрды йеддæмæ) кæй фæнды уыцы гоймæгты ‘рдыгæй Гуырдзыстоны паддзахадон æвзаг, Гуырдзыстоны историйы æмæ барады сæйраг бындурты зонынады æмвæзады сбæлвырд кæныны, афтæ-ма Гуырдзыстоны æмбæстонады бахъахъхъæныны (бавæрыны)  æмæ æндæр бæстæйы æмбæстагæн Гуырдзыстоны æмбæстонады цухдзинадон фæткæй лæвæрды уавæрты уæвынады сбæлвырд кæныны. Къамисы уынаффæйы бындурыл аккаг хатдзæг бацæттæ кæны агентад.   
7. Гуырдзыстоны æмбæстонады райгуырдæй райсты тыххæй, Гуырдзыстоны æмбæстонады сбæлвырды тыххæй æмæ Гуырдзыстоны æмбæстонады урæды тыххæй курдиаты æмæ бавдысты равзары æмæ æмбæлон хатдзæг бацæттæ кæны агентад.

8. Æндæр бæстæйы æмбæстонады райсты цауы гоймагæн Гуырдзыстоны æмбæстонады бахъахъхъæныныл (бавæрдыл) разыдзинады лæвæрды тыххæй уынаффæ исы Гуырдзыстоны президент ацы закъонæй сфидаргонд фæткæй.
9. Гуырдзыстоны æмбæстонады хуымæтæг фæткæй лæвæрды кæнæ лæвæрдыл нæзагъды фæдыл, Гуырдзыстоны æмбæстонады хуымæтæгдæр фæткæй лæвæрды кæнæ лæвæрдыл нæзагъды фæдыл, Гуырдзыстоны æмбæстонады цухдзинадон фæткæй лæвæрды кæнæ лæвæрдыл нæзагъды фæдыл, Гуырдзыстоны æмбæстонады сногкæныны фæткæй лæвæрды кæнæ лæвæрдыл нæзагъды фæдыл, Гуырдзыстоны æмбæстонады специалон фæткæй лæвæрды кæнæ лæвæрдыл нæзагъды фæдыл, Гуырдзыстоны æмбæстонады бахъахъхъæныны (бавæрыны) фæдыл æмæ Гуырдзыстоны æмбæстонады урæды тыххæй агентады хатдзæгтæ фæстаг уынаффæйы райсынæн æрвыст цæуы Гуырдзыстоны президентæн.

10. Кæд агентадæн Гуырдзыстоны æмбæстонады фесæфты тыххæй бавдысты æдде суыдзæн зындгонд Гуырдзыстоны æмбæстаджы ‘рдыгæй Гуырдзыстоны æмбæстонады фесæфты бындуры уæвынад, агентад æркæсы Гуырдзыстоны æмбæстонады фесæфты фарстамæ æмæ æмбæлон æрмæг бавдисы  Гуырдзыстоны президентæн.
Гуырдзыстоны 2018 азы 21 июлы Органон закъон №3260 – веб-фарс, 06.08.2018аз.
Статья 25. Гуырдзыстоны æмбæстонады фарсты аскъуыддзаг кæнын   
1. Гуырдзыстоны æмбæстонады лæвæрды, бахъахъхъæныны (бавæрыны), лæвæрдыл нæзагъды кæнæ урæды фарстайыл фæстаг уынаффæ райсы Гуырдзыстоны президент.

2. Гуырдзыстоны æмбæстонады лæвæрды, бахъахъхъæныны (бавæрыны) кæнæ урæды тыххæй курдиаты æмæ Гуырдзыстоны æмбæстонады фесæфты тыххæй бавдысты ифтонгады цауы Гуырдзыстоны президент рауадзы бардзырды, æмæ ацы курдиаты æмæ бавдыстыл æппæрццаг скъуыддзаг райсыны цауы – уынаффæйы.
Гуырдзыстоны 2018 азы 21 июлы Органон закъон №3260 – веб-фарс, 06.08.2018аз.
Статья 26. Гуырдзыстоны æмбæстонады фарстайы æркасты æмæ аскъуыддзаггæнæн æмгъуыд 
 1. Гуырдзыстоны æмбæстонады фарстатыл курдиаты æмæ бавдысты æркасты æмæ аскъуыддзаггæнæны æмгъуыд 3 мæйæ фылдæр ма хъуамæ уа. 

2. Гуырдзыстоны æмбæстонады натурализацийæ райсты тыххæй курдиатыл æппæрццаг скъуыддзаг райсты цауы гоймагæн бар ис, уыцы бындуримæ фехъусын кæна агентадæн кæнæ фæсарæнты Гуырдзыстоны дипломатон минæварадæн кæнæ консулон уагдонæн æппæрццаг скъуыддзаджы райстæй 1 азы фæстæ.

Гуырдзыстоны 2018 азы 21 июлы Органон закъон №3260 – веб-фарс, 06.08.2018аз.
Статья 27. Лæггæдты аргъ 
 1. Гуырдзыстоны æмбæстонады фарстайыл курдиат бавдисгæйæ курдиат бадæттæг фиды лæггæдты аргъ Гуырдзыстоны хицауады ‘рдыгæй сфидаргонд бæрцæй æмæ фæткæй, Гуырдзыстоны закъондæттынадæй æркастгонд цауы йеддæмæ. 

2. Гуырдзыстоны æмбæстонады сногкæныны цауы гоймагæн раздахдзысты æмбæлгæ лæггæдты аргъ, кæд уымæн Гуырдзыстоны æмбæстонады æнæрæстдзинадæй урæд æрцыд.
Статья 28. Гуырдзыстоны æмбæстонады фарстатыл курдиаты æмæ бавдысты æркасты фæтк  

1. Гуырдзыстоны æмбæстонады лæвæрды кæнæ урæды тыххæй курдиаты æмæ Гуырдзыстоны æмбæстонады фесафыны тыххæй бавдысты æркасты, афтæ-ма Гуырдзыстоны цытджын æмæ æмбæстонады лæвæрды фæтк бæрæг цæуы къамисы уынаффæйæ сбæлвырдгонд уагæвæрдæй.
2. Курдиат бадæттæгимæ коммуникаци гæнæн ис æххæст цæуа электрононæй, Гуырдзыстоны закъондæттынадæй сфидаргонд фæткæй.  
3. Агентады административон-барадон акт йæ тыхы бацæуы Гуырдзыстоны закъондæттынадæй сфидаргонд фæткæй куыддæр рапарахат уа.  

4. Агентады административон-барадон акты рапарахатыл нымад цæуы агентады официалон феб-фарсыл рапарахат дæр.
5. Агентады административон-барадон акты уагдæттыны автоматон мадзæлтты спайдайæ рауагъды цауы ацы скъуыддзагимæ бастгонд æмгъуыдты нымад райдайы куыддæр рапарахат вæййы. 

Гуырдзыстоны 2018 азы 21 июлы Органон закъон №3260 – веб-фарс, 06.08.2018аз.
Статья 29. Гуырдзыстоны æмбæстонады фарстыл райсгæ скъуыддзагыл бахъаст  
1. Гуырдзыстоны æмбæстонады фарстыл Гуырдзыстоны президенты ‘рдыгæй райсгæ скъуыддзаг, Гуырдзыстоны æмбæстонады урæды фæдыл скъуыддзаг, нæ дæлбариуæг кæны тæрхондоны бахъастæн. Гоймаджы ‘рдыгæй Гуырдзыстоны æмбæстонады урæды фарстыл Гуырдзыстоны президенты ‘рдыгæй райсгæ уынаффæйы тæрхондонмæ бахъаcтгæнгæйæ дзуапдæттæг у Гуырдзыстоны президент.

2. Гуырдзыстоны æмбæстонады фарстыл агентады ‘рдыгæй райсгæ хатдзæг/скъуыддзаг, кæцы хæдбарæй æвдисы барадон фæстиуджыты, у административон-барадон акт.  
Гуырдзыстоны 2018 азы 21 июлы Органон закъон №3260 – веб-фарс, 06.08.2018аз.
Сæр V
Ахизгæ æмæ хатдзæгон уагæвæрдтæ
Статья 30. (ист у)
Гуырдзыстоны 2016 азы 27 майы Органон закъон №5141 - веб-фарс, 04.06.2016аз.
Гуырдзыстоны 2018 азы 6  июны Органон закъон №2481 – веб-фарс, 21.06.2018аз.
Гуырдзыстоны 2021 азы 25 майы Органон закъон №490 – веб-фарс, 27.05.2021аз.
Статья 301. Абхазийы Автономон Республикæйы æмæ Цхинвалы регионы (раздæры Хуссар Ирыстоны Автономон облæсты) территорийыл цæрæг гоймæгты Гуырдзыстоны æмбæстонады сбæлвырд
1. Гуырдзыстоны æмбæстагæй, уыцы гоймæгты йеддæмæ, кæцытæ Гуырдзыстоны æмбæстонад ацы закъонмæ гæсгæ райстой кæнæ райсдзысты, нымад цæуы:  
а) Гуырдзыстоны 1991 азы 21 декабры онг гуырд гоймаг, кæцы Абхазийы Автономон Республикæйы кæнæ Цхинвалы регионы (раздæры Хуссар Ирыстоны Автономон облæсты) территорийыл царди 1991 азы 21 декабры онг, нæ райста æндæр бæстæйы æмбæстонад æмæ кæцыйы ‘рдæм нæ уæвы ацы закъоны 16-æм статьяйæ æркастгонд искæцы æууæл;
б) Гуырдзыстоны 1991 азы 21 декабры онг гуырд æмæ Абхазийы Автономон Республикæйы кæнæ Цхинвалы регионы (раздæры Хуссар Ирыстоны Автономон облæсты) территорийыл 1991 азы 21 декабры онг цæрæг гоймаджы хъæбул, кæцы нæ райста æндæр бæстæйы æмбæстонад æмæ кæцыйы ‘рдæм нæ уæвы ацы закъоны 16-æм статьяйæ æркастгонд искæцы æууæл;

2. Бацымыдисгæнæг гоймаг ацы закъоны фыццаг пунктмæ гæсгæ Гуырдзыстоны æмбæстонад сбæлвырды тыххæй курдиат бадæтты агентадмæ кæнæ фæсарæнты Гуырдзыстоны дипломатон минæварадмæ кæнæ консулон уагдонмæ. 

3. Агентад аккаг компетентон органты хайадистимæ æркæсдзæн курдиатмæ æмæ басгары уым амындгонд информацийы дырысдзинады æмæ æууæнкдзинады. Агентад банысангонд куырдиаты райстæй 1 мæйы æмгъуыдмæ райсы уынаффæ ацы статьямæ гæсгæ Гуырдзыстоны æмбæстонады сбæлвырды тыххæй кæнæ Гуырдзыстоны æмбæстонады сбæлвырдыл нæзагъды тыххæй.  
4. Ацы статьяйы 3-аг пунктæй æркастгонд курдиаты æркасты æмæ уынаффæйы райсыны фæтк бæрæггонд цæуы Гуырдзыстоны хицауады ‘рдыгæй сфидаргонд фæткæй.   
Гуырдзыстоны 2018 азы 6  июны Органон закъон №2481 – веб-фарс, 21.06.2018аз.
Статья 302. Гуырдзыстоны æмбæстонады сбæлвырд 

1. Гуырдзыстоны æмбæстагæй, уыцы гоймæгты йеддæмæ, кæцытæ Гуырдзыстоны æмбæстонад ацы закъонмæ гæсгæ райстой кæнæ кæцытæ Гуырдзыстоны æмбæстонады ацы закъонмæ гæсгæ райсынц, нымад цæуы:  

а) 1975 азы 31 мартъимæ гуырд гоймаг, кæцы Гуырдзыстоны царди æдæппæт иуылкъаддæр 15 азы дæргъы, 1993 азы 31 мартъийы уæвыди  Гуырдзыстоны территорийыл æмæ кæцыйæн ист нæй æндæр бæстæйы æмбæстонад;  
б) 1975 азы 31 мартъийы фæстæ гуырд гоймаг, кæцы 1993 азы 31 мартъийы цардис Гуырдзыстоны æмæ кæцыйæн нæй ист æндæр бæстæйы æмбæстонад;

в) Гуырдзыстоны территорийыл гуырд гоймаг, кæцы 1991 азы 21 декабры фæстæ ныууагъта Гуырдзыстоны территори, уыйасæй, нæ ифтонг кæны ацы пункты «а» æмæ «б» дæлпунктты домынæдты, æмæ кæцыйæн нæй ист æндæр бæстæйы æмбæстонад. 

2. Гоймаджы муниципалитеты территорийыл цæрыны кæнæ/та конкретон боны уæвыны факты бæлвырдгæнæн æвдисæндары, кæцы гæнæн ис уа гоймаджы Гуырдзыстоны æмбæстагыл банымайынæн ацы статьяйы фыццаг пункты æмбæлон дæлпунктæй æркастгонд иуæй-иу æууæлы уæвынады бæлвырдгæнæн документ, ратты уымæн æмбæлгæ муниципалитеты æххæстгæнæг органы (горæт Тбилисы муниципалитеты – горæт Тбилисы муниципалитеты мэры цур) уæвæг гоймаджы муниципалитеты территорийыл цæрыны (уæвыны) факты сбæлвырдгæнæг къамис æмбæлон курдиаты бадæттынæй иуылæрæгмæ 7 кусгæ боны. Банысангонд къамисы сарæзты æмæ куыстады фæтк бæрæггонд цæуы типикон уагæвæрдæй, кæцы фидаргонд цæуы Гуырдзыстоны юстицийы министры бардзырдæй. 
 3. Ацы статьяйы 2-аг пунктæй æркастгонд барлæвæрд у муниципалитетæн паддзахады ‘рдыгæй делегиронгонд барлæвæрд, кæцыйы сæххæст кæныныл фадыгон цæстдарды бын Гуырдзыстоны органон закъонæй «Бынæттон хæдуагдæттынады  кодекс» сфидаргонд фæткæй æххæст кæны Гуырдзыстоны юстицийы министрад.  
4. Гоймаджы Ахалгоры, Ереды, Куртайы, Тигъвайы кæнæ Ажары муниципалитеты территорийыл цæрыны (уæвыны) факты сбæлвырд кæныны барлæвæрд ис, æмбæлон, Ахалгоры, Ереды, Куртайы, Тигъвайы кæнæ Ажары муниципалитеты уагдоны цур уæвæг гоймаджы муниципалитеты  территорийыл цæрыны (уæвыны) факты сбæлвырдгæнæг къамисæн.   
5. Абхазийы Автономон Республикæйы æмæ Цхинвалы регионы (раздæры Хуссар Ирыстоны Автономон облæсты) территорийыл цæрæг гоймæгты Гуырдзыстоны æмбæстонады сбæлвырды фæтк бæрæггонд цæуы ацы закъоны 301 статьяйæ.

Гуырдзыстоны 2021 азы 25 майы Органон закъон №490 – веб-фарс, 27.05.2021аз.
Статья 31. (ист у)
Гуырдзыстоны 2021 азы 25 майы Органон закъон №490 – веб-фарс, 27.05.2021аз.
Статья 311. Гуырдзыстоны территорийыл гуырд гоймагæн Гуырдзыстоны æмбæстонады лæвæрды специалон фæтк  
Гуырдзыстоны территорийыл гуырд гоймагæн, кæцыйæн нæ бæлвырд кæны Гуырдзыстоны æмбæстонад, ацы закъоны 302  статьямæ гæсгæ, йын бар ис, райса Гуырдзыстоны æмбæстонад, кæд уый ифтонг кæны ацы закъоны 12-æм статьяйы фыццаг пункты «б» æмæ «в» дæлпункты домынæдты æмæ нæ уæвы ацы закъоны 16-æм статьяйæ æркастгонд бындуртæ. 

Гуырдзыстоны 2021 азы 25 майы Органон закъон №490 – веб-фарс, 27.05.2021аз.

Статья 32. Тыхсæфт нормативон акт  

Ацы закъоны архайынадæй тыхсæфтыл нымад æрцæуæд «Гуырдзыстоны æмбæстонады тыххæй» 1993 азы 25-æм мартъийы Гуырдзыстоны органон закъон (Гуырдзыстоны Парламенты уагдæттæ,  №5, мартъи, 1993 аз, ст. 66). 
Статья 321. 2015 азы 1-аг апрелмæ тæрхондоны ‘рдыгæй æнæархайдхъомæй зындгонд гоймæты тыххæй барадон регулирад ахизгæ периоды   
1. 2015 азы 1-аг апрелмæ тæрхондоны ‘рдыгæй æнæархайдхъомæй зындгонд гоймаджы æмбæстонады фæивын (Гуырдзыстоны æмбæстонады фесафыны йеддæмæ) уагъд цæуы уый закъонон минæвары курдиаты бындурыл, цалынмæ æнæархайдхъом гоймаджы индивидуалон аргълæвæрд не ‘рцæудзæн.   
2. Гуырдзыстоны æмбæстонады фарстайыл 2015 азы 1-аг апрелмæ тæрхондоны ‘рдыгæй æнæархайдхъомæй зындгонд гоймаджы курдиаты бавдисы уый закъонон минæвары курдиаты бындурыл, цалынмæ æнæархайдхъом гоймаджы индивидуалон аргълæвæрд не ‘рцæудзæн.   

Гуырдзыстоны 2015 азы 20 мартъийы Органон закъон №3400 – веб-фарс, 31.03.2015аз.
Статья 32​2. Гуырдзыстоны æмбæстонады сногкæныны домынады рæстæгмæ бар  
1. Гуырдзыстоны раздæры æмбæстагæн, кæцы Гуырдзыстоны æмбæстонад æндæр бæстæйы æмбæстонады райсты тыххæй фесæфта, бар ис, 2022 азы 31 декабрмæ курдиат бадæтта агентадмæ ацы закъонæй бæрæггонд уавæртимæ Гуырдзыстоны æмбæстонады сногкæныны фæткæй лæвæрды домынадæй.  
2. Ацы статьяйы фыццаг пунктæй æркастгонд гоймагæн Гуырдзыстоны æмбæстонад сногкæныны фæткæй лæвæрд цæуы, кæд уый ифтонг кæны ахæм домæнты:

а) уый сбæлвырдгонд фæлгæтты зоны Гуырдзыстоны паддзахадон æвзаг;  
б) нæ уæвынад ацы закъоны 16-æм статьяйæ æркастгонд бындуртæ.
3. Ацы статьяйы 2-аг пункты «а» дæлпункты домынад нæ парахат кæны уыцы гоймагæн Гуырдзыстоны æмбæстонады сногкæныны фæткæй лæвæрдыл, кæцыйæн ис ахæм физикон аипп, кæцы æнæгæнæндзинад кæны уый басгарын, ифтонг кæны æви нæ нысангонд дæлпункты домынады.   
4. Гуырдзыстоны раздæры æмбæстагыл, кæцы Гуырдзыстоны æмбæстонад æндæр бæстæйы æмбæстонады райсыны тыххæй фесæфта, ацы статьяйы бындурыл Гуырдзыстоны æмбæстонады сногкæныны фæткæй лæвæрды рæстæджы нæ парахат кæны ацы закъоны 15-æм статья. 

5. Ацы статьяйы фыццаг пунктæй æркастгонд гоймагæн Гуырдзыстоны æмбæстонады сногкæныны фæткæй лæвæрды цауы, Гуырдзыстоны æмбæстонад уый æнæхъомыл хъæбулæн дæр лæвæрд æрцæудзæн. 14 азы кары гоймагæн ацы статьяйы бындурыл Гуырдзыстоны æмбæстонад лæвæрд цæуы йæхи разыдзинадæй.  
6. Гуырдзыстоны æмбæстагæн, кæцыйы ‘рдæм 2018 азы 15 августы онг нæ уыди райст уынаффæ Гуырдзыстоны æндæр бæстæйы æмбæстонады райсыны тыххæй фесæфты фæдыл, бар ис , 2022 азы 31 декабрмæ курдиат бадæтта агентадмæ Гуырдзыстоны æмбæстонады бахъахъхъæныны (бавæрыны) домынадæй. 

Гуырдзыстоны 2018 азы 21 июлы Органон закъон №3260 – веб-фарс, 06.08.2018аз.

Гуырдзыстоны 2019 азы 1 октябры Органон закъон №5045 – веб-фарс, 04.10.2019аз.

Гуырдзыстоны 2021 азы 25 майы Органон закъон №490 – веб-фарс, 27.05.2021аз.                                                                  
Статья 33. Закъоны архайынады тыххæй сæххæстгонд мадзал  
Гуырдзыстоны президент ацы закъоны архайынадæй 2 мæйы æмгъуыдмæ сифтонг кæны æмбæлон закъондæлбариуæг актты ацы закъонмæ гæсгæ.   
Статья 34. Закъоны архайынад  
1. Ацы закъон архайын райдайæд рапарахатæй 30-м боны.  
2. (Ист у - 25.05.2021, №490).

3. Ацы закъоны 302 æмæ 311 статьятæ архайынц 2022 азы 31 декабрмæ.

Гуырдзыстоны 2018 азы 21 июлы Органон закъон №3260 – веб-фарс, 06.08.2018аз.

Гуырдзыстоны 2021 азы 25 майы Органон закъон №490 – веб-фарс, 27.05.2021аз.

Гуырдзыстоны президент 

Маргвелашвили Гиорги 
Кутаис,

30 апрель 2014 аз.

